
Lehen Lehendakari ordea, Herri agintari eta ordezkariok, jaun-andreok, egun on guztioi
eta eskerrik asko gurekin batera Euskararen Nazioarteko Eguna ospatzeagatik! Eta
eskerrik asko hemen, Ajuria Eneako elkargunean egoteagatik. Ongi etorriak, guzti-

guztiei.

Gauza jakina da euskara gure hizkuntza dela. Propioa. Euskaldunok bakarrik duguna.

Munduan desberdintzen gaituena.

Baina, hasi aurretik, gure buruari galdera zintzoak egitea proposatzen dizuet: zer da

hizkuntza bat? Eta zein da hizkuntza baten funtsezko egitekoa?

Lehen erantzuna erraza da, baina oso kontutan hartzekoa: hizkuntza baten helburua da

pertsonen arteko komunikazioa ahalbidetzea. Konexioa ahalbidetzea.

Beraz, hemen aurreneko ondorioa: hizkuntza batek komunikatzeko balioko du edo ez du

balioko. Funtzio praktikoa izango du edo ez du etorkizunik izango.

Komenigarria da hau beti oso presente izatea, gure buruari tranpak ez egite aldera.

Hizkuntza batek zuzenean interpelatzen gaituelako norbanako bezala.

Bigarren erantzuna: hizkuntza bat bizirik dago emozioak, ezagutzak eta kultura

transmititzeko balio baldin badu.

Hau da, hizkuntzek tradizioak, istorioak, ezagutza zientifikoa eta mundua ikusteko

moduak gorde eta babesten dituzte.

Eta hirugarrena, aurreneko biak lotzen dituena: hizkuntza batek nortasuna eraikitzen du.

Identitatea eraikitzen du. Komunitate baten kide izatea sentiarazten gaituelako.

Hau guztia ari gara gaur hemen egiten: komunikatzen, musikaren bidez emozioak

transmititzen ditugu, eta komunitate baten parte garela lau haizeetara zabaltzen ari gara.
Eta noski, jai-giroan egiten dugu. Zorionak, beraz, mundu osoko euskaldun guztioi!

Pasa den ekainaren 9an, mezu argia bidali genuen euskal gizartearen aurrean. Herri
erronka estrategikoa dugula aurrez-aurre: euskararen biziberritzearen prozesuan

datozen hamarkadetako oinarri eta printzipioak definitzea.

Eta horretan ari gara, guri dagokigunetik bide berriak eta konplizitate berriak lortzen, eta
elkarrekin euskararen etorkizuna marrazteko prozesuak lantzen, ‘Jauzia Gara’

estrategiaren baitan.

Irakurri berri dugun adierazpenak bat egiten du helburu horrekin. Euskararen

etorkizunaren gakoetako bat baita gure hizkuntza pertsona gehiagorengana hurbiltzea.

Horra hor, abiapuntua eta erronka. “Euskara behar dut’ izatetik, “euskara nahi dut’

esatera eta izatea.

Hurbiltzeko desioa. Jakin-mina. Elkar ulertzeko nahi eta gogo sakona.

Hoy, en este dia tan especial, quisiera compartir una pequefia anécdota que me cont6
una persona que llevaba tiempo haciendo el esfuerzo y comprometida con el

aprendizaje del euskera.

“Sé que me va a venir muy bien para mi futuro”, me dijo, “pero no lo hago solo por eso.
Lo hago porque me encantaria comunicarme y relacionarme también en euskera, abrir

otro mundo cultural’.

Le contesté que yo habia tenido la suerte de aprenderlo en ikastola, que valoraba mucho

el paso que estaba dando esta persona, y que le agradecia que lo hiciera.

Pero lo siguiente que me conté me sorprendié negativamente: “igual tu si lo valoras,
pero acabo de estar en un pueblo donde la mayoria era euskaldun, hablaban en euskera
y en alguna conversacion no me he sentido muy cémoda. Como si mi euskera no fuera

lo suficientemente bueno”.

Debemos ser autocriticos. Y entender todas las realidades, también esta ultima.

Por eso hoy lanzamos un mensaje claro a la sociedad vasca: valoramos a todas y cada
una de aquellas personas que se acercan al euskera. No solo eso, lo celebramos como

un éxito colectivo.

Porque la comunidad del euskera debe ser siempre un espacio abierto y que acoge a

quien se acerca.

Nuestra casa tiene las puertas abiertas y hoy invitamos a todas y todos a que las crucen.

Sean o no euskaldunes, sepan o no euskera. Porque esta casa también es la suya.

Belarri, buru eta bihotza prest euskararen unibertsoan sartzeko!

Ekitaldi honek gure gizarteari erakusten dio zer den euskarak sortzen duena: lotura,

emozioa, komunitatea.

Eta esaten ari garen hau guztia musika lantzen ari da ezin hobeto. Orain dela gutxi,
Bulego taldeak kantatzen duen bezala, euskara “ahoz aho heldu” zaigu eta “sua bizirik

mantenduko dugu hitzez hitz”.

Zetakek ondo dioen bezala: “zuen urratsa geurea da”. Eta horixe da gure hizkuntzaren
sekreturik politena: norbaitek aurrerapauso bat ematen duenean, guztiok egiten dugula

aurrera.

Idoiaren abesti batean hauxe entzun dezakegu: “Herri hau denona da. Zuek, gu gara”.

Eta, azken adibide bat, aurrekoak batzen laguntzen duena.

Asteburu honetan Nafarroako bertsolari txapelketaren garaileak, Xabat lllarregik, horrela

kantatu zuen txapela buruan zuela azken agurra:

“Baina herria eta hizkuntza

ez bihurtzeko bi bando,

esna gaitezen eta mugitu

gure mingain, gure zango.

Lo hartu ezkero lur honek ez du

hizkuntzarik eramango.

Ta hizkuntzarik ez duen herri

bat ez da herri izango”.

lllarregik aipatzen duen Herri erronka hau pertsona, eragile eta erakunde guztion buru,

ezpain eta bihotzetan dago.

Mundu berri bat irekitzen zaio euskarari.
Guztion baitan baitago euskararen jauzia.
Zugan, nigan, gugan!

Egin dezagun guztion artean posible. Eta jarrai dezagun gaur piztu dugun argi hau

elkarrekin zabaltzen. Egunez egun. Batera.

Zorionak denoi Euskararen Nazioarteko Egunean, eskerrik asko!

